
Meiri 
arbeiði 
til før­
oyskar 
hendur
Hesi næstu árini verð­
ur tað eitt høvuðsmál 
hjá Miðflokkinum at 
leggja so til rættis, 
at alt fiskatilfeingið 
verður avreitt í Før­
oyum so at tað kemur 
føroyskari arbeiðs­
megi til góða.

Tað varð staðfest 
á landsfundinum hjá  
flokkinum leygardag­
in.

Flokkurin staðfest­
ir, at tað skal eisini 
vera galdandi fyri 
makrelin.

– Tað er rætt, tá 
ið sagt verður, at vit 
hava ongantíð fingið 
so nógv burtur úr 
makrelinum sum í ár, 
sigur Jenis av Rana, 
floksformaður

– Men tað er ikki so 
undarligt, tí vit hava 
heldur ongantíð fiskað 
so nógvan makrel, 
sum nú.

Men Miðflokkurin 
heldur ikki, at vit hava 
fingið nóg mikið burt­
ur úr makrelinu 

– Vit hava avreitt 
hann til kinesarar og 
aðrar útlendingar, sig­
ur formaðurin. 

Tí má tað hereftir 
berast so í bandið, 
at tað ikki verða út­
lendingar og stráð­
menn, sum fara við 
vinninginum.

Miðflokkurin held­
ur eisini, at leggast 
skal so til rættis, at 
allur fiskurin kemur 
til høldar.

– Sum støðan er 
nú, er tað at kalla 
bara sjálv fløkini, sum 
verða gagnnýtt, men 
tað má broytast, so at 
eisini innvølir, slógv 
og skræða koma til 
høldar, tí tað er nógv 
virði í tí.

Verður tað neyðugt, 
skal almennur stuðul 
latast fyri at seta 
skjøtul á verkætlanir 
av hesum slagi.

Áki Bertholdsen

Tað er neyvan nakað dulsmál, 
at Miðflokkurin vil hava før­
oyingar at drekka minni.

Men nú løgtingsval verð­
ur, fer flokkurin at gera 
rúsdrekkapolitikkin til ein 

týðandi tátt í valskránni.
Og kemur flokkurin í ta 

støðu eftir valið, at hann er 
við í samráðingum um sam­
gongu, verður tað eitt krav, at 
tiltøk verða sett fyri at minka 
um rúsdrekkanýtsluna.

Og á landsfundinum 
leygardagin vóru tey fyrstu 

krøvini í hesum sambandi 
longu sett út í kortið.

Góð inntøkukelda
Í hesum sambandi vil Mið­
flokkurin vil hava, at vit 
útvega okkum hagtøl fyri, 
hvussu nógv rúsdrekka 
kostar samfelagnum í al­
mannahjálp av ymsum slagi, 
umframt í viðgerðum á 
sjúkrahúsum og við tí arbeiði, 
sosialir myndugleikar av 
ymsum slagi hava av rús­
drekkanýtslu.

– Í Noregi hava tey roknað 
seg fram til, at fyri hvørja 
krónu, landskassin fær inn 
í avgjøldum av rúsdrekka, 
fara tríggjar krónur út aftur í 
útreiðslum av ymsum slagi til 
heilsuverk og almannaverk, 
sigur Jenis av Rana.

– Hetta merkir, at tað 
hevði verið ein góð inn­
tøkukelda hjá landinum at 
hert rúsdrekkalógina.

– Verður minni drukkið, 
verða eisini munandi færri 
lógarbrot, minni húsaófriður, 
færri hjúnaskilnaðir, færri 

ferðsluóhapp, færri ferðslu­
skaðar og ferðsludráp, færri 
svikin børn og annars nógv 
minni av øðrum sorgar­
leikum, rúsdrekka elvir til.

Jenis av Rana sigur, at 
Miðflokkurin vil nú hava 
tølini borðið so at tað verður 
týðiligt fyri ein og hvønn, 
hvussu skaðiligt tað er.

Hann heldur, at tá ið øll 
síggja avleiðingarnar av 
rúsdrekkanýtsluni svart á 
hvítum, verður lættari at fáa 
fólk at taka undir við at rús­
drekkalógin verður herd.

Hvussu hon skal herðast, 
dugir hann ikki at siga beint 
nú

Men hann vísti á, at í 

Noregi hava summir polit­
iskir flokkar kravt, at skeinki­
støð skulu gevast fyrr um 
máttina at skeinkja.

Men hann ásannar, at 
hetta krevur tíð og at málið 
skal mýkjast.

– Tað er nokk sum við 
sigarettunum. Tá ið tosið tók 
seg upp um at banna royking 
í almenna rúminum, var eitt 
ramaskríggj, men nú hava øll 
góðtikið tað. 

– Eg vænti at eisini rús­
drekkamálið skal bara 
hava sína tíð, so duga øll at 
ásanna, hvussu skaðiligt, tað 
er og fara at taka undir við 
avmarkingum, sigur Jenis av 
Rana. 

Rúsfríar veitslur
Miðflokkurin heldur kortini, 
at tað fyrsta tiltakið, sum 
skal setast í verk, er, at allar 
almenna veitslur skulu vera 
rúsríar.

Í Miðflokkinum halda tey 
at tað kann ikki bera til, at 
tað almenna gongur undan 
at skeinkja rúsdrekka og tí 

skulu øll tiltøk, tað almenna 
fyriskipar, eisini veitslur, 
vera rúsdrekkafrí. 

– Tað hevði verið eitt 
gott signal hjá tí almenna til 
føroyingin, heldur Jenis av 
Rana.
Ala misnýtarar
Somuleiðis fer tað at verða 
eitt krav frá Miðflokkinum, 
at Atlantsflog skal gevast at 
skeinkja ókeypis fyri ferða­
fólki.

So vítt tey í Miðflokkinum 
vita, er Atlantsflog einasta 
flogfelag í verðini, sum 
skeinkir ferðafólkinum 
ókeypis rúsdrekka.

– Flogfarið hjá Atlants­
flogi er ein flúgvandi barr 
og tað vilja vit ikki góðtaka, í 
hvussu so er ikki so leingi tað 
almenna eigur í flogfelagnum, 
staðfestir Miðflokkurin.

Tey halda, at hetta ger sítt 
til at venja fólk við brennivín 
og er við til at ala fram 
misbrúkarar.

aki@sosialurin.fo

Áki Bertholdsen

Í Miðflokkinum eru tey 
ómetaliga vónbrotin av teim­
um trúgvandi politikarunum 
í hnum flokkunum.

Tað duldi Jenis av Rana, 
formaður Miðfloksins, ikki 
fyri á landsfundinum í Mið­
fl0kkinum leygardagin.

– Men hetta er kanska 
tekin um, at tey hava ikki 
verið so heilhjartað, sum tey 
áttu at verið, leggur hann 
afturat.

Tað, hann hugsar um, er, 
at eftir hansara tykki, gjørdu 
tey trúgvandi í honum flokk­
unum alt ov lítið fyri at 
steðga ávísum málum, sum 

eru samtykt í Løgtinginum.
Hann hugsar um 266-b og 

um málið um at geva loyvi til 
at bryggja sterkt í Føroyum.

– Tað var Tjóðveldi, sum 
átti bæði uppskotini, men 
tað var ABC samgongan, sum 
samtyktu tey. 

Og á landsfundinum 
spurdi hann, hvar tey trúgv­

andi í teimum ymsu flokk­
unum vóru, tá ið tað var mest 
brúk fyri teimum.

– Tað vísir seg, at tey 
kunnu væl brúkast til at fáa 
atkvøður, men tá ið á stendur 
verða  tey sett til viks. 

Men Jenis av Rana ivast 
ikki í, at vildu tey heilt av álv­
ara forða fyri hesum báðum 

uppskotunum, kundu tey 
havt sett hart ímóti hørðum 
og lagt so mikið stórt trýst 
á teirra floksleiðslur, at 
tey kundu havt steðgað 
málunum, men tað gjørdu 
tey ikki.

aki@sosialurin.fo

Vil banna rúsdrekka 
í almennum veitslum

Minni rúsdrekka 
Miðflokkurin vil hava rúsdrekkamálið aftur á politisku dagsskránna, men tey ásanna, at tað er neyðugt at fara varisliga til verka. Hinvegin 
ivast tey heldur ikki í, at tey fáa undirtøku fyri at herða rúsdrekkalógina. Myndin er av landsfundinum hjá Miðflokkinum leygardagin

Miðflokkurin vónsvikin av trúgvandi løgtingslimum
HÁLVHJARTAÐ í Miðflokkinum eru tey vónbrotin av, at trúgvandi løgtingslimir í 
hinum flokkunum ikki hava steðgað fleiri málum, sum eru samtykt í Løgtinginum

MINNI RÚSDREKKA Tiltøk skulu setast í verk fyri at fáa føroyingar at drekka minni. 
Tað vil Miðflokkinum og hann er longu til reiðar við teimum fyrstu krøvunum

Flog­
farið hjá 
Atlants­
flogi er ein 
flúgvandi 
barr

Allar 
almenna 
veitslur 
skulu vera 
rúsfríar


